
Nunatsiavut kavamanga apigiusilik Bell Aliant piusititsigumanninganik uKâlautigisonginnik 

Nunatsiavut kavamanga pikKujijuk  Bell Aliant uKatsiaKullugit Kanuk piusititsigumammangâta Canadian Radio-television amma Telecommunications Commission’s tugâgutinginnik uKâlautiusonik.  

 2011-imi  CRTC tugâgutitsaliulauttuk tusagatsaliginnimut Kagitaujatigut Canada-limâmi. Nâningani 2015, CRTC nigiujuk ilonnatik Canadamiut atugunnalutik sukkanitsamik 5 megabits per second (Mbps) ilitsigiamut amma Mbps iliukKaigiamut.  Taitsumani tugâgutik taijaulauttuk, Bell Aliant atausimi jârimi pananigutiKaligelauttuk nutânik tusagatsaliugiamut atugatsanik taggâni Labrador tusagatsaliugutiKagiamut.   

“Piusitigasuatuinnanagit nutângutigiallilugillu ikajotiusot nunagijattinut,  Bell Aliant kingumogiangâgumajuk piujolaugitumik ,”  uKajuk President Leo.

Bell Aliant ikajotigisongit mikillititaujuk  256 Kilobits Per Second (Kbps). Utittigiagasuallugit mikilititsinet, kampanet akiletitsiKattaniattut  $10 takKitigut ilonnainut atuKattajunut. 

“Mikilligiasimatillugit, inuit nunagijattini uKumaitsautiKalâttut asinginnut nunami nakutsautigijanginniktapvani nunatsuami, sollu Kagitaujatigut banikkiKannet amma pisigiagutet ,”uKajuk President Leo. “Kaujititsiutet atuKattajunut ikajotinnik Kanuatsulonnet Kaujititsigatik, amma pigumanningit maligailet ikajotiik pitâgisonginnik.  

“Bell Aliant naluanitsijuk Kaujititsiutimmini ikajuttaminut Kinijannimik federal ubvalu prâvinsimit kenaujatsaKutinnik piusiumititsigasuallutik atuKattajamminik ,” ilagiatsijuk AngajukKâk.”  Nunatsiavut  kavamanga akigattujuk Bell Aliant sulijumik ilaliutigiamut nunanik taggani Labrador, amma ilagiatsigasualluni Nunatsiavummi.” 

